
ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ, ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆԵԼՈՒ ՄԱՍԻՆ
Հիմք ընդունելով Հայաստանի Հանրապետության քաղաքացիական օրենսգրքի 594-րդ և 685-րդ հոդվածները, 686-րդ հոդվածի 1-ին մասը, 688-րդ և 689-րդ հոդվածներով սահմանված դրույթները, «Պետական ոչ առևտրային կազմակերպությունների մասին» օրենքի 5-րդ հոդվածի 1-ին մասը և «Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ և 7-րդ մասերը՝ Հայաստանի Հանրապետության կառավարությունը ո ր ո շ ու մ է.
1. Որպես նվիրատվություն Հայաստանի Հանրապետությանը՝ ընդունել Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեի «Գույքի գնահատման և աճուրդի կենտրոն» պետական ոչ առևտրային կազմակերպության (այսուհետ՝ Կազմակերպություն) սեփականությունը հանդիսացող, 2020 թվականի սեպտեմբերի 12-ի դրությամբ 560 000 ՀՀ դրամ գնահատված շուկայական արժեքով «ՎԱԶ-21214» մակնիշի, 720 ԼԼ 11 պետհամարանիշի (թողարկման տարեթիվը՝ 2007 թվական, նույնացման համարը՝ XTA21214081872378)  տրանսպորտային միջոցը (այսուհետ՝ Գույք 1) :
2. Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեի (այսուհետ՝ Կոմիտե) նախագահին՝ 
         1) սույն որոշումն ուժի մեջ մտնելուց հետո մեկամսյա ժամկետում Կազմակերպության տնօրենի հետ կնքել Գույք 1-ի նվիրատվության պայմանագիր՝ դրանում սահմանելով, որ պայմանագրի գրանցման հետ կապված ծախսերը ենթակա են իրականացման Կազմակերպության միջոցների հաշվին,
       2) սույն կետի 1)-ին ենթակետում նշված աշխատանքների ավարտից հետո մեկամսյա ժամկետում Կազմակերպության տնօրենի հետ համատեղ ապահովել Գույք 1-ի հանձնման-ընդունման աշխատանքների իրականացումը։
	3. Սույն որոշման 2-րդ կետում նշված աշխատանքների ավարտից հետո Գույք 1-ն ամրացնել Կոմիտեին՝ հետագայում այն այլ պետական մարմնի հանձնելու կամ օտարելու նպատակով:
          4. Հայաստանի Հանրապետության Վայոց ձորի մարզպետարանին ամրացված,  2020 թվականի հոկտեմբերի 30-ի դրությամբ 1 682 000 ՀՀ դրամ գնահատված շուկայական արժեքով «NISSAN ALTIMA 2.5» («ՆԻՍԱՆ ԱԼՏԻՄԱ 2.5») մակնիշի, 271 ՏՏ 60 պետհամարանիշի (թողարկման տարեթիվը՝ 2010 թվական, նույնացման համարը՝ 1N4AL2A96AC164766) տրանսպորտային միջոցը (այսուհետ՝ Գույք 2)  հետ վերցնել և ամրացնել Կոմիտեին՝ հետագայում Կազմակերպությանն անհատույց օգտագործման իրավունքով հանձնելու նպատակով։   
	5. Հայաստանի Հանրապետության Վայոց ձորի մարզպետին՝ սույն որոշումն ուժի մեջ մտնելուց հետո մեկամսյա ժամկետում Կոմիտեի հետ իրականացնել Գույք 2-ի հանձնման-ընդունման աշխատանքները։
	6. Կոմիտեի նախագահին՝
1) սույն որոշման 5-րդ կետում նշված հանձնման-ընդունման աշխատանքների ավարտից հետո Կազմակերպության հետ կնքել Գույք 2-ի անհատույց օգտագործման իրավունքի պայմանագիր՝ դրանում սահմանելով, որ պայմանագրի գրանցման հետ կապված ծախսերը ենթակա են իրականացման Կազմակերպության միջոցների հաշվին,
	2) սույն կետի 1)-ին ենթակետում նշված աշխատանքների ավարտից հետո մեկամսյա ժամկետում Կազմակերպության տնօրենի հետ համատեղ ապահովել Գույք 2-ի հանձնման-ընդունման աշխատանքների իրականացումը։




ՀԻՄԱՎՈՐՈՒՄ
«ՈՐՊԵՍ  ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ, ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆԵԼՈՒ ՄԱՍԻՆ»                 
  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ 

Պետական գույքի կառավարման կոմիտե է դիմել Կոմիտեի ենթակայությամբ գործող Գույքի գնահատման և աճուրդի կենտրոն ՊՈԱԿ-ի տնօրենը՝ տեղեկացնելով, որ ՊՈԱԿ-ն իրականացնում է պետական գույքի գնահատման, գույքագրման և պահառության գործառույթներ, որոնք իրականացնելու համար հաճախակի կազմակերպության համապատասխան աշխատակիցները գործուղվում են ՀՀ մարզեր, հաճախ նույն օրը կարիք է առաջանում ՀՀ տարբեր մարզեր գործուղելու երկու տարբեր խմբեր: Ելնելով վերոգրյալից՝ ՊՈԱԿ–ի գործառույթները պատշաճ և ժամանակին իրականացնելու, աշխատանքներն ավելի օպերատիվ կազմակերպելու նպատակով ՊՈԱԿ-ի տնօրենը խնդրել է ՀՀ Վայոց ձորի մարզպետարանին ամրացված «NISSAN ALTIMA» մակնիշի, 271 SS 60 պետհամարանիշի ավտոմեքենան հատկացնել Գույքի գնահատման և աճուրդի կենտրոն ՊՈԱԿ-ին։ 
Գույքի գնահատման և աճուրդի կենտրոն ՊՈԱԿ-ի տնօրենը միաժամանակ հայտնել է, որ ավտոմեքենան տվյալ պահին հանձնված է պահառության ՊՈԱԿ-ի նյութատեխնիկական միջոցների պահպանման ստորաբաժանմանը։
Ներկայացված նախագծով առաջարկվում է որպես նվիրատվություն Հայաստանի Հանրապետությանը՝ ընդունել ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտեի «Գույքի գնահատման և աճուրդի կենտրոն» ՊՈԱԿ-ի  սեփականությունը հանդիսացող, «ՎԱԶ-21214» մակնիշի, 720 ԼԼ 11 պետհամարանիշի տրանսպորտային միջոցը՝ այն հետագայում օտարելու կամ այլ  պետական մարմնի հանձնելու նպատակով, իսկ ՀՀ Վայոց ձորի մարզպետարանին ամրացված,  «NISSAN ALTIMA 2.5» («ՆԻՍԱՆ ԱԼՏԻՄԱ 2.5») մակնիշի, 271 ՏՏ 60 պետհամարանիշի տրանսպորտային միջոցը հետ վերցնել և անհատույց օգտագործման իրավունքով հանձնել Գույքի գնահատման և աճուրդի կենտրոն ՊՈԱԿ-ին՝ վերջինիս աշխատանքային գործունեությունը  պատշաճ կազմակերպելու նպատակով։  
«Որպես նվիրատվություն գույք ընդունելու, հետ վերցնելու և անհատույց օգտագործման իրավունքով  հանձնելու մասին»  Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:  





ԱՄՓՈՓԱԹԵՐԹ  
«ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ, ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. ՀՀ տարածքային կառավարման և ենթակառուցվածքների նախարարություն
	15.03.21թ.

	
	N ՍՊ/21.1/35654-2021

	Հանձնարարվել է սահմանված կարգով ընթացք տալ։
	 Ընդունվել է ի գիտություն։

	     2. ՀՀ ֆինանսների նախարարություն
	23.12.2020թ.

	
	N 01/8-2/19335-2021

	      1.	Նախագծի 1-ին կետով նախատեսվում է ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտեի «Գույքի գնահատման և աճուրդի կենտրոն» պետական ոչ առևտրային կազմակերպության սեփականությունը հանդիսացող տրանսպորտային միջոցն ընդունել որպես ՀՀ սեփականություն։ Նշված կետում առաջարկում ենք նշել սեփականության իրավունքի փոխանցման իրավական հիմքը:
	1. Ընդունվել է մասամբ։  Սեփականության իրավունքի փոխանցման իրավական հիմքը «Գույքի գնահատման և աճուրդի կենտրոն» ՊՈԱԿ-ի կողմից ներկայացված  գրությունն է։

	2.	Նախագծի 3-րդ կետի համաձայն՝ Նախագծի 2-րդ կետում նշված աշխատանքների ավարտից հետո Գույք 1-ը ենթակա է ամրացման Կոմիտեին՝ հետագայում այն այլ գերատեսչության տրամադրելու կամ օտարելու նպատակով: Նշված կետում «ենթակա է ամրացման» բառերն առաջարկում ենք փոխարինել «ամրացնել» բառով, իսկ «այլ գերատեսչության տրամադրելու» բառերը՝ «այլ պետական մարմնի հանձնելու» բառերով: 
	Միևնույն ժամանակ գույքի օտարման դեպքում առաջարկում ենք հաշվի առնել «Կառավարչական իրավահարաբերությունների կարգավորման մասին» օրենքի 5-րդ հոդվածի 8-րդ մասը, որի համաձայն՝ պետական մարմինը, ենթակա պետական մարմինը, սույն օրենքով և իրենց կանոնադրության համաձայն, իրենց գործունեության նպատակներին և գույքի նշանակությանը համապատասխան, պետք է օգտագործեն, տիրապետեն, իսկ այլ իրավական ակտերով նախատեսված դեպքերում` տնօրինեն իրենց հանձնված գույքը:
	


2. Ընդունվել է։
Նախագծում կատարվել է համապատասխան փոփոխություն։


	 3.	Նախագծի 4-րդ կետով նախատեսվում է ՀՀ Վայոց Ձորի մարզպետարանին ամրացված տրանսպորտային միջոցը հետ վերցնել և սեփականության իրավունքով հանձնել «Գույքի գնահատման և աճուրդի կենտրոն» պետական ոչ առևտրային կազմակերպությանը։ Միևնույն ժամանակ, Նախագծի 5-րդ կետի 1-ին ենթակետով 
ՀՀ Վայոց ձորի մարզպետին հանձնարարվում է որոշումն ուժի մեջ մտնելուց հետո մեկամսյա ժամկետում Կազմակերպության տնօրենի հետ կնքել նշված գույքի նվիրատվության պայմանագիր:
	Այս կապակցությամբ, հիմք ընդունելով «Պետական գույքի կառավարման մասին» ՀՀ օրենքի 9-րդ հոդվածի 1-ին մասի 3-րդ և 4-րդ կետերը, որոնց համաձայն՝ պետական գույքի կառավարման նպատակ է պետական գույքի արդյունավետ կառավարման շնորհիվ ՀՀ պետական բյուջեի եկամուտների ավելացումն ու պետական գույքային շրջանառության բնագավառում միասնական քաղաքականության իրականացումը, առաջարկում ենք քննարկել գույքի անհատույց օգտագործման իրավունքի փոխանցման տարբերակը, ինչը հնարավորություն կտա անհրաժեշտության դեպքում գույքը հետ վերցնել կազմակերպությունից և ծառայեցնել առավել առաջնահերթ կարիքի բավարարմանը։
	3. Ընդունվել է։
Նախագիծը խմբագրվել է։ Ներկայացված նախագծով առաջարկվում է ՀՀ Վայոց ձորի մարզպետարանին ամրացված տրանսպորտային միջոցը հետ վերցնել և ամրացնել Պետական գույքի կառավարման կոմիտեին՝ հետագայում Կազմակերպությանն անհատույց օգտագործման իրավունքով հանձնելու նպատակով։


	     3. «Գույքի գնահատման և աճուրդի կենտրոն» ՊՈԱԿ
	20.01.2021թ.

	
	N Ե-15

	Առաջարկություններ և դիտողություններ չունի։
	

	
	

	      4. ՀՀ Վայոց ձորի մարզպետարան
	25.12.2020թ. N01/07.5/8143-2020

	Առաջարկություններ և դիտողություններ չունի։
	

	      4. ՀՀ արդարադատության նախարարություն
	18.02.2021թ.

	
	N01/27.1/3551-2021

	1. Նախագծի նախաբանում անհրաժեշտ է հղում կատարել նաև Հայաստանի Հանրապետության քաղաքացիական օրենսգրքի 594-րդ հոդվածին՝ համաձայն «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի  1-ին մասի պահանջների:
	1. Ընդունվել է։                       Նախագծի նախաբանում կատարվել է համապատասխան լրացում։

	      2.  Հաշվի առնելով նախագծի 2-րդ կետի դրութները, որոնց համաձայն՝ Կոմիտեի նախագահին հանձնարարական է տրվում կնքել նվիրատվության պայմանագիր՝ նախագծի  1-ին կետում անհրաժեշտ է նախատեսել դրույթներ՝ գույքը որպես նվիրատվություն ընդունելու վերաբերյալ: Միաժամանակ նախագծի վերնագիրն անհրաժեշտ է խմբագրել՝ համապատասխանեցնելով նախագծի բովանդակությանը: Հիշյալ առաջարկությունը բխում է «Նորմատիվ իրավական ակտերի մասին» Հայաստանի Հանրապետության օրենքի 12-րդ հոդվածի  1-ին մասի պահանջներից:
	2.   Ընդունվել է։
Նախագծի վերնագիրը և                           1-ին կետը խմբագրվել է։

	  3. Նախագծի 3-րդ կետում անհրաժեշտ է նախատեսել, թե սույն որոշման 2-րդ կետում նշված աշխատանքների ավարտից հետո ինչ ժամկետում է Գույք 1-ն ամրացվելու Կոմիտեին:
       Նույն դիտողությունը վերաբերում է նաև նախագծի 6-րդ կետի            1-ին ենթակետին:
	3. Ընդունվել է։
Նախագծի 2-րդ կետի 2) ենթակետով արդեն իսկ նախատեսված է Գույք 1-ի հանձնման-ընդունման աշխատանքների իրականացման համար մեկամսյա ժամկետ, իսկ նախագծի 6-րդ կետի 1)-ին ենթակետով ժամկետ չի սահմանվել, քանի որ այն սահմանվում է անհատույց օգտագործման պայամանգրով։






